
Ղեկավարվելով «Հայաստանի Հանրապետության բյուջետային համակարգի 

մասին» օրենքի 23-րդ հոդվածի 5-րդ մասով և Հայաստանի Հանրապետության քաղա-

քացիական օրենսգրքի 431-րդ հոդվածով՝ Հայաստանի Հանրապետության կառավա-

րությունը    ո ր ո շ ու մ    է. 

1. Սահմանել, որ Հայաստանի Հանրապետության կառավարության 2012 թվա-

կանի հուլիսի 19-ի N 900-Ա որոշման (այսուհետ՝ որոշում) հիման վրա Հայաստանի 

Հանրապետության ֆինանսների նախարարության և Հայաստանի վերականգնվող 

էներգետիկայի և էներգախնայողության հիմնադրամի (այսուհետ՝ հիմնադրամ) միջև 

կնքված վարկային պայմանագրով փաստացի տրամադրված բյուջետային վարկի 

չմարված մայր գումարը և վերջինիս նկատմամբ մինչև 2022 թվականի դեկտեմբերի 

31-ը ներառյալ հաշվեգրված տոկոսները ենթակա են կապիտալացման: Կապիտալաց-

ման արդյունքում ձևավորված գումարի և դրա նկատմամբ սույն որոշումից բխող 

համաձայնագրով հաշվարկված տոկոսագումարների մարման վերջնաժամկետ է 

սահմանվում 2027 թվականի դեկտեմբերի 31-ը: 

2. Որպես պարտքի ներում՝ ազատել հիմնադրամին Հայաստանի Հանրապե-

տության կառավարության 2012 թվականի հուլիսի 19-ի N 900-Ա որոշման հիման վրա 

կնքված վարկային պայմանագրից բխող և որոշումից բխող համաձայնագիրն ուժի մեջ 

մտնելու օրվա դրությամբ օրենքի կամ պայմանագրի ուժով որպես պատասխանա-

տվություն հաշվարկված տույժերի, այդ թվում՝ Հայաստանի Հանրապետության քաղա-

քացիական օրենսգրքի 411-րդ հոդվածով նախատեսված տոկոսի գումարի վճարման 

պարտավորության կատարումից: 

3. Հայաստանի Հանրապետության ֆինանսների նախարարին՝ սույն որոշումն 

ուժի մեջ մտնելուց հետո մեկամսյա ժամկետում հիմնադրամի հետ կնքել սույն որոշու-

մից բխող և դրա կատարումն ապահովող համապատասխան համաձայնագիր՝ պահ-

պանելով որոշմամբ սահմանված՝ փաստացի ստացված վարկի նկատմամբ հաշվարկ-

վող տոկոսադրույքն անփոփոխ: 

 

 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
                   ՎԱՐՉԱՊԵՏ              Ն. ՓԱՇԻՆՅԱՆ 

